
ABSTRAK

Perubahan atmosfera bandar boleh menyebabkan masalah terhadap penduduk bandar.

Kepesatan pembandaran telah mengubah persekitaran atmosfera bandar dan memberi

impak negatif terhadap penduduk. Objektif kajian ini adalah untuk mengenalpasti
proses pembandaran; menilai perubahan atmosfera bandar; dan menilai kesan

perubahan atmosfera bandar terhadap penduduk melalui persepsi mereka. Kajian ini

dijalankan di kawasan MajIis Bandaraya Ipoh. Kajian ini melibatkan penggunaan data

primer dan data sekunder. Data primer diperolehi dari rentasan suhu dalam mengukur
pola suhu bandar dan soal selidik yang mengukur persepsi 540 orang responden
tentang kesan perubahan atmosfera bandar. Analisis menggunakan trend siri masa,
analisis deskriptif, analisis inferensi melalui regresi Pearson, analisis anova, anal isis

ujian t, dan analisis ujian Post Hoc Anova Tukey HSD. Hasil kajian mendapati
pembandaran pesat berlaku dengan pembukaan perrnukaan bumi bagi aktiviti

pembinaan kawasan perumahan, perniagaan dan infrastruktur. Pembandaran telah

meningkatkan jumlah kenderaan yang menyebabkan kesesakan terutama di pusat
bandar, bahagian utara, timur dan selatan Ipoh. Hasil kajian juga menunjukkan variasi

perubahan atmosfera bandar Ipoh mengalami trend yang positif terhadap perubahan
purata suhu tahunan (r=0.6), purata suhu maksimum (r=0.3), purata suhu minimum

(r=0.8) dan kelembapan bandingan (r=0.2) dan hujan (r=O.4) yang meningkat dalam
tempoh jangka panjang dari 1968-2010. Variasi perubahan suhu di kawasan industri
(Tasek) berubah secara positif (r=0.44) dan di kawasan pusat bandar turut meningkat
(FO.56). Rentasan suhu menunjukkan suhu di pusat bandar terdapat lebih tinggi
(31°C) berbanding pinggir bandar (27°C) antara jam 2000-2200 dengan Intensiti Pulau
Haba Bandar (IPHB) sebesar 4°C. Variasi pencemaran udara mendapati hanya N02
menunjukkan trend perubahan positif secara sederhana berbanding CO, S02 dan
PMIO• Hasil kajian mendapati kesemua responden mempunyai kesedaran tentang
perubahan atmosfera bandar dengan 86.7% responden menyatakan bahawa kawasan

pusat bandar Ipoh terdapat lebih panas berbanding kawasan pinggir bandar. Kesedaran
tentang kesan perubahan atmosfera bandar ini dipengaruhi oleh faktor kesan
keselesaan terrna, kesihatan, penglibatan dan penyesuaian diri. Secara keseluruhannya
didapati bahawa perubahan atmosfera bandar masih ditahap sederhana, namun

penduduk di Bandaraya Ipoh sedar tentang proses pembandaran dan kesannya
terhadap perubahan persekitaran mereka.

URBANISATION, URBAN ATMOSPHERIC CHANGES AND HUMAN
PERCEPTION IN IPOH CITY, PERAK

ABSTRACT

Urban atmospheric changes can cause problems to the urban population. Rapid
urbanisation has changed the urban atmospheric environment, and negatively affects
the urban population. The objectives of the study are to identify the process of

urbanisation, assess urban atmospheric changes, and assess the effects of urban

atmospheric changes on urban population based on human perception. The study was

conducted in the Ipoh City Council area. Both primary and secondary data are used in
the study. The primary data was obtained through temperature traversing to measure

the urban temperature patterns, and a set of questionnaire was administreted on 540

respondents to assess human perception on the effects of the urban atmospheric
changes. The data were analysed using time series, descriptive, analysis Pearson's

regression, ANOVA, T-test and Tukey's HSD post-hoc test. Results of the study show
that rapid urbanisation has taken place in Ipoh with clearing of land for human

activities; mainly for residential, commercial and infrastructure. Urbanisation has
resulted in increase in number of vehicles that causes traffic congestion, especially in
the city centre, the north, east and south of the city. The findings also show that
variations in the atmospheric changes in Ipoh indicate a positive trend in the average
annual temperature change (r=0.6), the average maximum temperature (r=0.3), the

average minimum temperature (r=0.8), relative humidity (r=0.2) and rainfall (r=0.4),
which shows an increase in the long term, from 1968 to 2010. Variation in the

temperature change in the industrial area (Tasek) has changed positively (r=0.44), as

is in the city centre (r=0.56). Temperature traverse conducted between 20.00 and 2200
hours shows higher temperature in the city centre (31DC) compared to the suburban
areas (270q with Urban Heat Island Intensity (UHII) of 4DC. Variations in air

pollution show that only N02 is exhibiting a moderate positive trend, compared with

CO, S02 and PMlO. Results of the questionnaire survey show that all respondents are

aware of the urban atmospheric changes, with 86.7% of them stating that the city
centre is warmer than the suburban areas. The awareness on the effects of atmospheric
changes in the urban area is due various factors such as thermal comfort, health,
involvement and adaptation. On the whole, the urban atmospheric changes are stilI at
a moderate rate, and the urban population is aware of the urbanisation process and its

impact on their environment.

BABI

PENDAHULUAN

1.1 PENGENALAN

Perubahan atmosfera bandar sering kali dikaitkan dengan aktiviti pembandaran seperti
aktiviti perumahan, perindustrian, pemiagaan, pembangunan infrastruktur dan Iain

lain. Proses pembandaran semestinya mempunyai impak terhadap persekitaran bandar

(Jamaluddin 2008). Atmosfera bandar yang dahulunya kurang padat tetapi sekarang
semakin berubah kesan perubahan sifat fizikal kepada permukaan tepu bina buatan

manusia seperti permukaan konkrit. OIeh itu, bandar yang mempunyai keadaan

ekosistem yang dinamik mengalami perubahan sifat fizikaI semulajadi dan sebarang

perubahan subsistem akan merubah subsistem yang lain dalam ekosistem bandar

khususnya perubahan atmosfera bandar. Bandar merupakan suatu ekosistem yang unik

dan amat penting kepada manusia kerana sebahagian besar daripadanya dirancang,

dibentuk, dikendalikan dan dimanfaatkan oIeh manusia yang jadi penghuninya

(Jamaluddin 2008).

Atmosfera bandar dirujuk sebagai beberapa unsur cuaca seperti suhu,

kelembapan, angin, kerpasan dan litupan awan serta komposisi udara (Jamaluddin

2009). Landsberg (1970) pula menyatakan bahawa elemen atmosfera bandar iaitu

imbangan haba serta air dan keadaan turbulen yang berubah kesan pembandaran.
Iklim bandar juga dirujuk melalui ciri-ciri iklim bandar yang dikaji pada skala bandar

secara menyeluruh sehingga iklim sebuah bilik atau pun ruang yang terdapat antara

bangunan-bangunan yang telah dibina berhampiran (Douglas 1983). Kawasan bandar

akan dikenali sebagai kawasan titik panas atau 'pulau haba' berbanding dengan
kawasan luar bandar (Jamaluddin 2009).

Proses pembangunan dan urbanisasi adalah gangguan manusia secara langsung ke

atas ekosistem semulajadi (Detwyler 1985). Proses pembandaran dan pertumbuhan serta

kemajuan bandar sejak dulu lagi telah dicorakkan oleh dasar dan perancangan bandar

yang teratur, terutamanya dalam rangka mewujudkan kemudahan bandar yang boleh

menjamin kualiti hidup penduduk bandar. Namun proses tersebut kelihatan tidak begitu

mengambil kira kepentingan ekosistem bandar yang melibatkan pelbagai komponen

persekitaran fizikal dan manusia sehinggalah menimbulkan masalah berkaitan dengan
iklim bandar yang dimanifestasikan oleh fenomena pulau haba bandar dan juga

pencemaran udara, walaupun di kawasan bandar kecil dan pertengahan (Jamaluddin

2008). Keadaan pembangunan bandar ini berlaku di Ipoh sejak 1893 lagi (Jabatan

Perancang Bandar dan Desa 1998). Kini, pembangunan bandar di Ipoh begitu pesat sekali

sejak menjadi sebuah bandaraya.

Fenomena perubahan atmosfera bandar sudah berlaku di bandar-bandar besar di

dunia seperti di London, Paris, Tokyo dan lain-lain. Kajian di Malaysia juga turut

dilakukan namun banyak tertumpu di Lembah Kelang - Lembah Langat (Sham 1986) dan

Pulau Pinang (Sin & Chan 2004) berbanding bandar-bandar lain di Malaysia. Kajian ini

akan memberi fokus kajian di Ipoh, Perak yang merupakan sebuah bandaraya dan ibu

negeri Perak yang mempunyai sejarah pembangunan bandar yang unik dan pesat

membangun ketika ini. Oleh itu, kajian ini melibatkan kajian perubahan atmosfera yang

berlaku disebabkan perubahan persekitaran bandar oleh aktiviti manusia khususnya

pembandaran. Kesinambungan perubahan ini akan memberi kesan terhadap manusia.

Kajian ini turut mengukur kesan perubahan atmosfera bandar Ipoh terhadap manusia yang

menghuni kawasan bandar ini. Jelasnya, kajian ini mempunyai keunikan tersendiri dalam

penyelidikan iklim bandar khususnya di Perak.

Jumlah bandaraya besar sudah bertambah dengan pesat sejak tahun 1950 di mana

telah wujud kira-kira 400 buah bandaraya yang mempunyai penduduk melebihi 1 juta

orang (University of Michigan 2008). Pertambahan bandar di Malaysia telah berlaku

sejak sebelum merdeka sehingga ini. Pembandaran yang pesat telah menimbulkan


